
MOSH NAVLARIDA STIMULYATORLARNI QO‘LLASHNING AHAMIYATI
Atoyeva Ruxsora Odilovna, g.x.f.f.d.(PhD)
Abdug'aniyeva Yulduz Azamat qizi, magistr

Atoyeva Dilsora Odilovna, magistr
Buxoro davlat universiteti, Buxoro, O‘zbekiston

Bugungi kunda, dunyoda aholi sonining ortib borishi, qishloq xo’jaligi mahsulotlarga
bo’lgan talabning ortib borishiga olib kelmogda. Shu boisdan, gishloq xo’jaligi uchun birlamchi
va zarurlty ahamiyatga ega bo’lgan mahsulotlardan yuqori, mo‘l va erta hosil olishda
stimulyatorlardan keng foydalanilmoqda.

Stimulyatorlar o‘simlikning o°sish va rivojlanish jarayonlarini boshqarishda, ular uchun
noqulay bo‘lgan abiotic va biotik stressorlarning ta’sirini yumshatishda va yuqori hosil olishda
keng qo‘llaniladigan vositalardir.

1933-yil professor V.P. Filatov ilk marotaba “Biogen stimulyator” nazariyasining
muhokamasini fanga kiritgan [1].

A.V. Blagoveshchenski biogen stimulyatorlarni “o'simliklarda ferment faolligini
kuchaytiradigan dibazik xususiyatga ega organik kislotalar”, - deb hisoblagan hamda ularni
o'simliklarda go'llash g‘oyalarini yanada rivojlantirgan [2].

J.J. Herve birinchilardan bo'lib, stimulyatorlarga hagiqiy konseptual yondoshgan
olimlardan biri bo'lib, u “bioratsional mahsulotlar’ni ishlab chigishda kimyoviy sintez, biokimyo
va biotexnologik usullar yordamida hosil gilgan. Shuningdek, ushbu mahsulotlar gishloq xo'jalik
ekinlarining fiziologik va ekologik jarayonlariga qanday ta’sir etishi, qaysi me’yor va
muddatlarda qo'llanilganda ulardan yuqori va sifatli, ekologik bezarar mahsulot yetishtirish
mumkin ekanligi bo'yicha tizimli yondashuvni taklif etgan [3].

A. Basak biostimulyatorlarni muntazam ravishda o'rganib, hozirgi biostimulyator
ta’limotning kontseptual asosini shakllantirgan [4.].

D.P. Jardin o'simlik biostimulyatorlari bo'yicha dastlabki ilmiy asoslangan tahlillarni
tagdim etib, biokimyoviy va fiziologik funksiyalar va ozig-moddalarning harakatlanishi,
go'llanilish usullari asosida ularni tizimlashtirish va tasniflashga e’tibor qaratdi. Yevropa
mamlakatlarida D.P.Jardinning tahlillari va toifalari haqidagi ma’lumotlari stimulyatorlar
nazariyasining konseptual va uslubiy rivojlanishiga katta hissa go'shdi [5].

D.Traon va boshga olimlarning ilmiy asarlarida: “o'simlik biostimulyatori — har ganday
modda yoki mikroorganizm birikmasidan hosil bo'lib, ular o'simlikdagi barcha vegetativ va
generativ organlarida qo'llanilganda, o'simlik tomonidan ozig moddalarning o'zlashtirish

samaradorligi oshib, abiotik stresslarga nisbatan bardoshliligi ta’minlanadi”, - deb ko'rsatib
o'tilgan [6].

O'simliklarda go'llaniladigan stimulyatorlar shartli ravishda ikki guruhga ya ni
biostimulyator va immunnostimulyatorlarga bo‘lsak, biostimulyatorlar - o'simlikning o'sishi va
rivojlanishiga, turli xil stresslarga nisbatan chidamlilikka, hosil va uning sifatiga ijobiy ta’sir
ko'rsatadigan turli xil moddalardir [7];

Biostimulyatorlar, aynigsa, so'nggi Yyillarda o'simliklarning o'sishini yaxshilaydigan va
hosildorlikni oshiradigan o'ziga xos kombinatsiyali preparat vositalar sifatida keng qo‘llanila
boshlandi.

Biostimulyatorning tarkibi o'simlik ekstraktlari, gumus, fuliviy kislota, aminokislota va
boshga tabily ozig moddalardan iborat bo'lib, o'simliklarning o'sishi va rivojlanishini
rag‘batlantirish uchun mo'ljallangan. O'simlik ekstraklari tabiiy o'simlik gormonlari va o'sish
regulyatorlarini o'z ichiga oladi. Gumus, fuliviy kislotalar tuproqg tuzilishi va unumdorligini
yaxshilaydigan, ozuga moddalarining mavjudligini oshiradigan va tuproqdagi mikroblarning
faolligini oshiradigan organik birikmalardir. Aminokislotalar ogsillarning qurilish materiallari
bo'lib, o'simliklarning o‘sishi va rivojlanishi uchun zarurdir. Bu tarkibiy gismlar birgalikda,
tuprogni sog‘lomlashtirish, o'sishni rag‘batlantirish hamda ozuqa-moddalarni gabul gilishni
yaxshilashda muhim o'rin tutadi. Shuningdek, ba'zi bir biostimulyatorlar tarkibida foydali
mikroorganizmlar, o'simlik ekstraktlari va boshga oziq moddalar kombinatsiyasi mavjud bo'ladi.
Demak, biostimulyatorlar o'simlikdagi fiziologik jarayonlarni tartibga solish, o'sish va
rivojlanishni tezlashtirishda muhim rol o'ynab, fanda immunostimulyatorlarning rivojlanishiga
asos bo'ldi.

Immunnostimulyatorlar — tarkibida nafagat o'simlik ekstraktlarini balki immun sistemasi
yaxshilovchi kimyoviy modda yoki ionlarni o'zida saglovchi preparat vositalardir.
Immunostimulyatorlar immun tizimi hujayralarining sonini oshirish va faoliyatini yaxshilash
hamda o‘simlik ekstraktlari hisobidan o’sish va rivojlanishini rag‘batlantirishdan iborat.

Hozirgi kunda qishlog xo'jaligida ekinlar hosildorligini oshirishda va turli xil
kasalliklarga nisbatan chidamliligini ta’minlashda “Bion” (benzitiodiazol), “Probenazol”,
“Oksikom”, “Fitoxit”, “Xitozan”, “Immunnositofit”, “Furolon”, “Fitovak”, “Biodux”, “Ekogel”,
“Zeromiks”, “Zeroks” kabi bir qator boshqa biostimulyator va immunostimulyatorlar qo'llanilib
kelinmoqda.

Immunnostimulyatorlardan “Bion” preparati o'simliklarning zamburug‘li, bakteriya va
virusli kasalliklarga nisbatan chidamliligini oshirishda qo‘llaniladi. Shuningdek, “Probenazol”
immunostimulyatori guruchda bakterial kuyish kasalligini davolashda ishlatiladi. “Oksikom”
preparatidan o'simliklarda kechadigan metabolizm jarayonini yaxshilashda, hujayra devorini
mustahkamlashda hamda ildiz chirish kasalligiga garshi kurashishda foydalaniladi [8]..

«Fitovak» preparati vositasida ishlov berilganda, o'simliklarning himoya mexanizmlari
oshib, fitoaleksinlarning faollashishiga olib keladi. Mazkur immunnostimulyator o'simlik
tomonidan har xil turdagi fitoaleksinlarning hosil bo'lishini yaxshilab, patogen uchun noqulay
shart-sharoitlarni yaratadi. Preparat o'simlikka u patogen bilan alogaga kirishishdan oldin
immunizator sifatida ta’sir etadi va o'simlikning irsiy determilangan xususiyatini vaqtinchalik
fiziologik jihatdan rag‘batlashga imkon yaratadi [9].

Mosh o'zining ogsil, vitamin, turli xil makro va mikroelementlarga boyligi hamda chet
davlatlarda maysasi salatlarga qo'shib iste'mol gilinishi bilan ahamiyatlidir. Mosh nafagat oziq-
ovgat sanoati uchun gimmatli ekin sanaladi, balki boshga soha tarmoglarda ham keng
go'llaniladi.

Buxoro viloyati sharoitida “Fitovak” immunnostimulyatorni moshning uch xil AVMU
navlarida qo‘llab, morfobiologik ko'rsatkichlariga ta’siri bo'yicha tadqiqotlar olib borildi.
Xususan, immunnostimulyatorni mosh poyasining o'sish va rivojlanish ko‘rsatkichlariga ta’sirini
aniglashda, laboratoriya va dala sharoitida qo’llaniladigan kuzatish, morfologik tagqoslash,
fiziologik, ekologik usullardan foydalanildi.

Tajribada Fitovakning bir xil migdorli eritmasi moshning uch xil AVMU naviga ekish
oldidan va turli vegetatsiya davrlarida (3-4 chinbarg, shonalash va gullash) avtomaks asbobi
yordamida ishlov berildi hamda nazorat variantdagi moshning 3 xil AVMU navidagi (suv bilan
ishlov berildi) urug’lar suv bilan ishlov berilib, iyul oyining boshida ekildi. Har oyda fenologik
kuzatuv ishlari olib borildi.

Tadgigot natijalariga ko‘ra, bir xil me’yorli Fitovak immunostimulyatorini moshning 3
xil AVMU naviga ekish oldidan va turli vegetatsiya davrlarida qo‘llanilganda, nazorat variantiga
nisbatan poyaning o‘sish va rivojlanish jarayonlari sezilarli darajada yaxshilanganligi aniglandi.
Natijada, moshning 3-4 chinbarglik davrida birinchi, ikkinchi va uchinchi nazorat variantlarida
poyaning o‘sishi mos holda: 9,7 sm; 11,5 sm va 12,6 sm ni tashkil etdi. Shuningdek, Fitovak
immunnostimulyatorining bir xil miqdorli eritmasi bilan ishlov berilgan moshning mazkur
navlarning birinchi, ikkinchi va uchinchi variantlarida poyaning balandligi mos ravishda: 14,7
sm, 17,5 sm;18,0 sm ni tashkil etdi.

Poyaning baland bo‘lishi hosil shoxlari va undagi hosil elementlar sonining ortishiga olib
keladi. Tajribamizda, ikkinchi va uchinchi variantlardagi mosh navlarida poyaning balandligi,
mazkur navlardagi nazorat variantlariga nisbatan mos ravishda 5 sm va 6 sm yuqori bo‘lganligi
aniglandi.

Mosh vegetatsiya davrining oxirida tajriba tizimiga muvofiq, nazorat variantlarida
poyaning balandligi mos ravishda: 48,7 sm; 51,6 sm va 58,7 smni tashkil etishi aniglandi.
Shuningdek, mazkur navlarga Fitovak immunnostimulyatorining bir xil miqdorli eritmasi ta’sir
ettirilganda poyaning balandligi mos ravishda: 67,8 sm; 72,4 sm va 79,7 sm ni tashkil etdi.

Xulosa qilib aytganda, tadqiqotda uch xil AVMU mosh navlariga bir xil me’yorli Fitovak
immunnostimulyatori qo'llanilganda, poyaning o'sish va rivojlanish jarayonlari, mazkur
navlarning  nazorat  variantlarga  nisbatan  yaxshilanganligi  aniglandi.  Demak,
immunostimulyatorlar o’simlikning o’sish va rivojlanish jarayonlarini yaxshilashda va immun
sistemani oshirishda muhim o‘rin tutadi.

